
Styrkir til sjávarrannsókna 
 
Frestur til að sækja um styrk á þessu 
ári til sjávarrannsókna á sam-
keppnissviði hjá Verkefnasjóði 
sjávarútvegsins rennur út 10 nóvember 
n.k. 
Á dögunum var Verkefnasjóði 
sjávarútvegsins skipt í tvær deildir. 
Annars vegar almenna deild og hins 
vegar deild um sjávarrannsóknir á 
samkeppnissviði. Markmiðið með 
stofnun þeirrar síðarnefndu er að gefa 
fleirum en verið hefur, ekki síst þeim 
sem starfa utan Hafrannsókna-
stofnunarinnar, tækifæri til að sækja 
um styrk til hafrannsókna hjá 
Verkefnasjóði sjávarútvegsins. Allt að 
25 milljónum króna verður úthlutað á 
ári frá 2006 – 2008 og rennur 
umsóknarfrestur fyrir þetta ár út 10. 
nóvember n.k.  

Meðal annars gekk Ísland í 
Alþjóðahvalveiðiráðið og hefur verið 
virkur þátttakandi í að reyna að koma 
þar á stjórnkerfi fyrir sjálfbærar 
hvalveiðar en án árangurs. Hrefna 
hefur verið veidd við framkvæmd 
vísindarannsókna og umfangsmiklar 
talningar á hvölum hafa farið fram á 
íslenska hafsvæðinu, svo nokkuð sé 
nefnt. Sumarið 2007 er gert ráð fyrir 
að Hafrannsóknastofnunin efni til 
viðamikillar talningar á hvölum á 
Íslandsmiðum og að vísindaveiðum á 
hrefnu ljúki.  
 
Helstu hvalveiðiþjóðirnar innan 
Alþjóðahvalveiðiráðsins eru Banda-
ríkin, Rússland, Noregur, Japan og 
Grænland. Líkt og Ísland stunda þær 
allar löglegar og sjálfbærar veiðar í 
samræmi við reglur Alþjóða-
hvalveiðiráðsins.  
 
Ekki hefur tekist að anna eftirspurn 
eftir hrefnukjöti á innanlandsmarkaði 
undanfarin misseri. Til að mynda 
fjórfaldaðist sala þess á milli áranna 
2004 og 2005 og öllu kjöti sem til 
féll við vísindaveiðar s.l. sumar hefur 
þegar verið ráðstafað.  
 
Útbúið hefur verið kynningarefni á 
ensku vegna fyrirhugaðra veiða. 
Hægt er að nálgast það á heimasíðu 
sjávarútvegsráðuneytisins. 

Hvalveiðar 
Einar K. Guðfinnsson sjávarútvegsráðherra hefur ákveðið í samráði við ríkisstjórn Íslands að heimila 

hvalveiðar á fiskveiðiárinu 2006/2007. 

Heimilt verður að veiða níu langreyðar 
og 30 hrefnur til viðbótar þeim 39 
dýrum sem veidd verða árið 2007 við 
framkvæmd vísindaáætlunar Hafrann-
sóknastofnunarinnar en þá verður því 
verki lokið sem hófst árið 2003 að 
safna 200 dýra úrtaki. 
 
Samkvæmt tillögum Hafrannsókna-
stofnunarinnar myndu árlegar veiðar á 
allt að 400 hrefnum og 200 langreyð-
um samrýmast markmiðum um sjálf-
bæra nýtingu. Ákvörðun sjávarútvegs-
ráðherra er í samræmi við stefnu 
stjórnvalda um sjálfbæra nýtingu 
lifandi auðlinda hafsins og með 
hliðsjón af ályktun Alþingis um 
hvalveiðar frá 10. mars 1999. Fylgi við 
hvalveiðar er afgerandi meðal 
þjóðarinnar en eins og fram kom í 
nýlegri skoðanakönnun sem 
framkvæmd var af Capacent Gallup eru 
u.þ.b. þrír af hverjum fjórum 
Íslendingum fylgjandi hvalveiðum.  
 
Í kjölfar ályktunar Alþingis hafa ýmis 
skref verið tekin til að hefja veiðar á 
nýjan leik. 

 
Einar K. Guðfinnson sjávarútvegsráðherra 
skrifar undir reglugerð um hvalveiðar. 


